
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԿԱՅՈՒՆԱՑՄԱՆ ԵՎ ԶԱՐԳԱՑՄԱՆ ԵՎՐԱՍԻԱԿԱՆ ՀԻՄՆԱԴՐԱՄԻ ՄԻՋԵՎ՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ԿԱՅՈՒՆԱՑՄԱՆ ԵՎ ԶԱՐԳԱՑՄԱՆ ԵՎՐԱՍԻԱԿԱՆ ՀԻՄՆԱԴՐԱՄԻ ԳՏՆՎԵԼՈՒ ՊԱՅՄԱՆՆԵՐԻ ՄԱՍԻՆ» ՀԱՄԱՁԱՅՆԱԳՐԻ  ՀԱՍՏԱՏՄԱՆ ԱՌԱՋԱՐԿՈՒԹՅՈՒՆՆԵՐԻ
  
       
	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	19.02.2026թ.

	
	1111/8303-26

	Հայաստանի Հանրապետության կառավարության և Կայունացման և զարգացման եվրասիական հիմնադրամի միջև Հայաստանի Հանրապետության տարածքում Կայունացման և զարգացման եվրասիական հիմնադրամի գտնվելու պայմանների մասին» համաձայնագիրը ստորագրվել է 2026 թվականի փետրվարի 5-ին Երևանում: 
2024 թվականի հունիսի 26- ին Աստանայում ստորագրվել է ««Կայունացման և զարգացման եվրասիական հիմնադրամի հիմնադրման մասին» 2009 թվականի հունիսի 9-ի պայմանագրում փոփոխություններ կատարելու մասին» արձանագրությունը, որով նախատեսված փոփոխությունների արդյունքում Կայունացման և զարգացման եվրասիական հիմնադրամին (Հիմնադրամ) շնորհվել է միջազգային ֆինանսական կազմակերպության կարգավիճակ:
Ըստ այդմ, անհրաժեշտություն է առաջացել կարգավորել Հիմնադրամի և դրա ներկայացուցչության՝ Հայաստանի Հանրապետության տարածքում գտնվելու և գործառնելու հետ կապված առանձնահատկությունները:
Մասնավորապես, սույն համաձայնագիրը սահմանում է Հիմնադրամի և դրա ներկայացուցչության աշխատակիցների կարգավիճակի, իմունիտետների, առանձնաշնորհումների ապահովման և արտոնությունների տրամադրման հետ կապված իրավահարաբերությունները:
Ընդհանուր առմամբ, համաձայնագիրը միտված է Հայաստանի Հանրապետությունում տնտեսական կայունության ապահովման հարցում Հիմնադրամի դերի ամրապնդմանը և վերջինիս ներդրումային հնարավորությունների արդյունավետ օգտագործմանը:
	Համաձայնագրի ուժի մեջ մտնելու կարգը սահմանված է դրա 19.1 հոդվածով՝
Սույն Համաձայնագիրն ուժի մեջ է մտնում ուժի մեջ մտնելու համար անհրաժեշտ ներպետական ընթացակարգերը Հայաստանի Հանրապետության Կառավարության կողմից կատարվելու մասին գրավոր ծանուցումը ԿԶԵՀ-ի ստանալու օրվանից։
 «Միջազգային պայմանագրերի մասին» օրենքի 11-րդ հոդվածի հիմքով՝  արտաքին գործերի նախարարությունը նպատակահարմար է համարում Հայաստանի Հանրապետության կառավարության և Կայունացման և զարգացման եվրասիական հիմնադրամի միջև Հայաստանի Հանրապետության տարածքում Կայունացման և զարգացման եվրասիական հիմնադրամի գտնվելու պայմանների մասին» համաձայնագրի հաստատումը կամ վավերացումը։
	











Ընդունվել  է ի գիտություն
	

	2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	16.02.2026թ.

	
	/14.2.1/6373-2026

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: 
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	



Ընդունվել  է ի գիտություն

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	16.02.2026թ.

	
	ԴԽ//5272-2026

	Հայտնում ենք, որ «Կայունացման և զարգացման եվրասիական հիմնադրամի և Հայաստանի Հանրապետության կառավարության միջև Հայաստանի Հանրապետության տարածքում Կայունացման և զարգացման եվրասիական հիմնադրամի գտնվելու պայմանների մասին» համաձայնագրում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	       Ընդունվել է ի գիտություն

	              5. ՀՀ ԿԵՆՏՐՈՆԱԿԱՆ ԲԱՆԿ                                                             
	20.02.2026                                                                                                           06.1.6-07/2013-25

	Համաձայն Հայաստանի Հանրապետության վարչապետի աշխատակազմի  11.02.2026 թվականի թիվ 02/06.5/4094-2026 գրության՝ հայտնում ենք Ձեզ, որ 2026թ. փետրվարի 5-ին ստորագրված «Կայունացման և զարգացման եվրասիական հիմնադրամի և Հայաստանի Հանրապետության կառավարության միջև Հայաստանի Հանրապետության տարածքում Կայունացման և զարգացման եվրասիական հիմնադրամի գտնվելու պայմանների մասին» համաձայնագրի նախագծի վերաբերյալ Հայաստանի Հանրապետության կենտրոնական բանկն իր իրավասությունների շրջանակներում դիտարկումներ չունի։ 
	         Ընդունվել է ի գիտություն




